
1. [bookmark: _Toc6464002]ისტორია
ტერმინი „ემოციური ინტელექტი“ პირველად გამოყენებული იქნა 1964 წელს მ. ბელდოკის მიერ (ბელდოკი/Beldoch, 1964), ხოლო 1966 წელს იგი გამოჩნდა  ბ.ლოინერის სტაიაში „ემოციური ინტელლექტი და ემანსიპაცია“, რომელიც გამოქვეყნდა ფსიქოთერაპიულ ჟურნალში „ბავშვთა ფსიქოლოგიის და ფსიქიატრიის პრაქტიკა“ (ლოინერი/Leuner, 1966). 
1983 წელს, ჰოვარდ გარდნერის (H.Gardner) წიგნში “გონების საზღვრები: მრავლობითი ინტელექტის თეორია“ გაჟღერდა იდეა, რომ ინტელექტის ტრადიციული ტიპები, როგორიცაა მაგალითად ინტელექტის დონე (IQ) სრულად ვერ ხსნის კოგნიტიურ შესაძებლობებს. მან წამოაყენა მრავლობითი ინტელექტის იდეა, რომელიც მოიცავს როგორც ინტერპერსონალურ (სხვა ადამიანის განზრახვის, მოტივაციის, სურვილების აღქმის შესაძლებლობა), ისე ინტრაპერსონალურ ინტელექტს (საკუთარი თავის შეცნობის, საკუთარი გრძნობების, შიშების, მოტივაციის დაფასების შესაძლებლობა) (სმით/Smith (2002).
შემდგომში, იდეის განვითარება მოხდა 1985 წელს ვ.პეინეს (W.Paine) სადოქტორო დისერტაციაში „ემოციების კვლევა: ემოციური ინტელექტის განვითარება“. 
პირველად ბეჭდური სახით ტერმინის EQ (ემოციური ფაქტორი)  გამოყენება მოხდა 1987 წელს ქეით ბისლის (K.Beasley) სტატიაში „British Mensa Magazine”-ში. 1989 წელს სტენლი გრინსპენმა (P.Greenspan) საფუძველი ჩაუყარა მოდელს, რომელიც აღწერს ემოციურ ინტელექტს  და რომელიც პ.სალოვეის და ჯ.მაიერის მიერ გადამუშავებული გამოქვეყნდა მომდევნო წელს  (P.Salovey&J.Mayer). 
თუმცა, ტერმინი ფართოდ ცნობილი გახდა გოლემანის (D.Goleman) წიგნის „ემოციური ინტელექტი - რატომ შეიძლება მას ჰქონდეს მეტი მნიშვნელობა ვიდრე ინტელექტის დონეს?“, რომელიც გამოქვეყნდა 1995 წელს. გოლემანმა კიდევ რამდენიმე პუბლიკაცია გამოსცა ემოციური ინტელექტის შესახებ (გოლემანი/Goleman, 1995). განსხვავება ემოციურ ინტელექტსა და ემოცური ინტელექტის უნარს შორის შემოტანილ იქნა 2000 წელს (პეტრიდესი&ფურმანი/Petrides&Furnham, 2000).
2. [bookmark: _Toc6464003]ემოციური ინტელექტის დეფინიცია და ძირითადი მოდელები
ემოციური ინტელექტი განმარტა პ.სალოვეიმ  და ჯ.მაიერმა (P.Salovey&J.Mayer) როგორც "საკუთარი და სხვა ადამიანების ემოციების კონტროლის, სხვადასხვა ემოციის გარჩევის და სათანადოდ შეფასების, ასევე ემოციური ინფორმაციის აზროვნებისა და ქცევის მართვისთვის გამოყენების უნარი".
აღნიშნული განმარტება შემდგომში დაიხვეწა და შემოთავაზებულ იქნა ოთხი ძირითადი უნარი: ემოციების აღქმა, გამოყენება, გაგება და მართვა. აღნიშნული უნარები განსხვავებულია, თუმცა დაკავშირებულია ერთმანერთთან (კოლმანი/Colman, 2008). ემოციური ინტელექტი, ასევე ასახავს ინტელექტის, ემპათიის და ემოციის გაერთიანების უნარს, აზროვნების გაუმჯობესების და ინტერპერსონალური დინამიკის გაგების მიზნით. თუმცა, არსებობს აზრთა სხვადასხვაობა ემოციური ინტელექტის დეფინიციასთან დაკავშირებით, როგორც ტერმინოლოგიური, ისე ოპერაციონალიზაციის თვალსაზრისით (მაიერი/Mayer, 2008). 
ამჟამად არსებობს ემოციური ინტელექტის სამი ძირითადი მოდელი: უნარების მოდელი, შერეული მოდელი, დისპოზიციის/თვისების მოდელი.
3. [bookmark: _Toc6464004]უნარების მოდელი
სალოვეის და მაიერის კონცეფცია მიმართულია ემოციური ინტელექტის, როგორც ახალი ინტელექტის სტანდარტული კრიტერუიმების ჩარჩოებში განმარტებაზე. მათ გადახედეს ემოციური ინტელექტის საკუთარ თავდაპირველ დეფინიციას და შემდგომში ასე ჩამოყალიბეს ის: „აზროვნების გაიოლებისთვის, ემოციების გაგებისა და რეგულირებისთვის ემოციების გააზრების და ინტეგრაციის უნარი, რომელიც ხელს უწყობს პიროვნულ განვითარებას“. 
თუმცა შემდგომი კვლევების შემდეგ მათი განმარტება  ასე ჩამოყალიბდა: "აზროვნების გაუმჯობესების მიზნით, ემოციებზე და ემოციების შესახებ მსჯელობის უნარი. რაც მოიცავს ემოციების ზუსტად აღქმის, ემოციების წვდომისა და გენერაციის უნარს, რათა დაეხმაროს აზროვნებას  ჩაწვდეს ემოციებს და ცოდნას ემოცების შესახებ, რეფლექსურად მართოს ემოციები, რომელიც ხელს უწყობას ემოციურ და ინტელექტუალურ განვითარებას (სალოვეი& მაიერი/Salovey&Mayer 2004).
უნარებზე დაფუძნებული მოდელი ემოცებს განიხილავს, როგორც სოციალურ გარემოში გარკვევასა და ორიენტირებაში დახმარებისთვის ინფორმაციის სასარგებლო წყაროს. მოდელი ითვალისწინებს, რომ ადამიანები განსხვავდებიან ემოციური ხასიათის ინფორმაციის აღქმის  და ასევე მათი ფართოდ გაცნობიერების უნარებით. ეს უნარები მჟღავნდება განსაზღვრულ ადაპტირებულ ქცევებში.  მოდელი მოიცავს ემოციური ინტელექტის ოთხი ტიპის უნარს:
1. ემოციის აღქმა - სახეზე, სურათებზე, ხმაში და კულტურულ არტეფაქტებში ემოციების აღმოჩენის და გაშიფვრის უნარი, ასევე მოიცავს საკუთარი ემოციების იდენტიფიცირების უნარს. აღქმადი ემოციები წარმოადგენს ემოციური ინტელექტის ძირითად ასპექტს, რადგან შესაძლებელს ხდის ემოციური ინფორმაციის სხვადასხვა კუთხით დამუშავებას.
2. ემოციების გამოყენება - სხვადასხვა შემეცნებითი ქმედებებისთვის ემოციების გამოყენების უნარი, ისეთი როგორიცაა აზროვნება და პრობლემების გადაჭრა. ემოციურად ინტელექტუალურ ადამიანს შეუძლია მის წინაშე არსებული სირთულეების უკეთ დასაძლევად სასარგებლოდ გამოიყენოს  ხასიათის ცვლილება.
3. ემიცების აღქმა  - ემოცების ენის აღქმის და ემოციების კომპლექსური დამოკიდებულების შეფასების უნარი.  მაგალითად, ემოციების აღქმა მოიცავს ემოციების მცირედი ცვალებადობის მიმართ სენსიტიურობის უნარს, ასევე დროის განმავლობაში ემოციების განვითარების შეცნობისა და აღწერის უნარს.  
4. ემოციების მართვა - როგორც საკუთარ თავში, ისე სხვებში ემოციების რეგულირების უნარი. ემოციურად ინტელექტუალურ ადამიანს შესწევს უნარი გამოიყენოს ემოცები, თუნდაც ნეგატიური, და მართოს დასახული მიზნების მისაღწევად.	
უნარების მოდელის მიმართ კრიტიკული განწობაა კვლევაში პირებზე ნაკლები აქცენტის და სამუშაო ადგილებზე პროგნოზირებადი ქმედებების ნაკლებობის გამო. მიუხედავად ამისა, კონსტრუქციების ვალიდურობის თვალსაზრისით, ემოციური ინტელექტის უნარების ტესტებს მნიშვნელოვანი უპრატესობა გააჩნია ემოციური ინტელექტის თვითშეფასების შკალებთან შედარებით, რადგან ისინი ადარებენ ინდივიდუალურ მაქსიმალურ მწარმოებლობას მწარმოებლობის სტანდარტულ შკალასთან და არ ეყრდნობიან პიროვნების მიერ გაკეთებულ საკუთარ შეფასებებს.
უნარებზე დაფუძნებული მოდელის შეფასების მაიერ-სალოვეი-კარუზოს ტესტი ეფუძნება ემოციაზე დამყარებული პრობლემების მოგვარების ნიმუშებს და ამოწმებს ადამიანის უნარებს ემოციური ინტელექტის ოთხი ძირითადი მიმართულებით და ახდენს ქულების გენერირებას თითოეული მიმართულებით, შედეგად კი ჯამდება საერთო ქულა.
4. [bookmark: _Toc6464005]თვისებების მოდელი
კ.ვ. პეტრიდესის (K. V. Petrides) თვისებებზე დაფუძნებული მოდელი არის "ემოციური თვითაღქმის შექმნა პიროვნულობის შედარებით ქვედა დონეებზე. არაპროფესიული ტერმინებით, თვისებების ემოციური ინტელექტი ეხება ინდივიდუალურ გრძნობებს მათი ემოციური შესაძლებლობების შესახებ. ემოციური ინტელექტის ეს განმარტება მოცავს ქცევით თვისებებს და თვითაღქმის თვისებებს, იზომება თვითანგარიშგებით. ეს კი ეწინააღმდეგება უნარებზე დაფუძნებულ მოდელს, როელიც ეხება რეალურ უნარებს, რომლებმაც დაადასტურეს მაღალი მდგრადობა სამეცნიერო გაზომვების მიმართ.  თვისებების ემოციური ინტელექტი გამოკვლეულ უნდა იქნას პიროვნულობის ფარგლებში. ამავე კონსტრუქციის ალტერნატივას წარმოადგენს ემოციური თვით-ეფექტიანობის თვისება. 
თვისებების მოდელი ზოგადია და მოიცავს გელემანის მოდელს, რომელიც განხილული იქნება ქვემოთ. ემოციური ინტელექტის, როგორც პიროვნების თვისების კონცეპტუალიზაციას, მივყავართ კონსტრუქციამდე, რომელიც იმყოფება ადამიანის შემეცნებითი უნარების ტაქსონომიის მიღმა.  ეს არის მნიშვნელოვანი განსხვავება.
არსებობს თვითანგარიშგების ემოციური ინტელექტის შეფასების ტესტები, მათ შორის EQ-i, სუინბერნის უნივერსიტეტის ემოციური ინტელექტის ტესტი (SUEIT) და შატლის ემოციური ინტელექტის მოდელი. ფართოდაა გავრცელებული EQ-i 2.0, თავდაპირველად ცნობილი იყო, როგორც BarOn EQ-i. ეს იყო ემოციური ინტელექტის თვითშეფასების პირველი ინსტრუმენტი გოლემანის ბესტსელერის გამოსვლამდე. EQ-i 2.0 ხელმისაწვდომია ბევრ ენაზე და გამოიყენება მთელს მსოფლიოში.
5. [bookmark: _Toc6464006]შერეული მოდელი
შერეულ მოდელს საფუძველი დაუდო დანიელ გოლემანმა. მოდელი ფოკუსირებულია ემოციურ ინტელექტზე, როგორც კომპეტენციებისა და უნარების ფართო სპექტრზე, რომელიც განსაზღვრავს ლიდერობის თვისებებს.  გოლემანის მოდელი გამოყოფს ემოციური ინტელექტის ხუთ კომპონენტს: თვითცნობიერება, თვითრეგულაცია, მოტივაცია, ემპათია, სოციალური უნარი (ნახატი 1, ცხრილი 1)(გოლემანი, 1998). 
ნახატი 1. 
ემოციური ინტელექტის კომპონენტები - გოლემანის მოდელი
სოციალური უნარი
თვით-ცნობიერება
ემოციური ინტელექტი


თვით-რეგულაცია

ემპათია

მოტივაცია



წყარო: (დ.გოლემანი, 1998).

გოლემანი თითოეულ კომპონენტში დებს ემოციური კომპეტენციების ნაკრებს. ემოციური კომპეტენციები - ეს არ არის თანდაყოლილი ტალანტები, უფრო მეტად შეძენილი უნარებია, რომელზეც საჭიროა მუშაობა და განვითარება ხელშესახები შედეგის მისაღწევად. გოლემანი ამტკიცებს, რომ ადამიანები იბადებიან ზოგადი ემოციური ინტელექტით, რომელიც განსაზღვრავს ემოციური კომპეტენციების შესწავლის პოტენციალს.   

ცხრილი 1.
გოლემანის ემოციური ინტელექტის ხუთი კომპონენტი

	ემოციეური ინტელექტის კომპონენტი
	განსაზღვრება
	ძირითადი მახასიათებლები

	თვით-ცნობიერება
	საკუთარი ძლიერი და სუსტი მხარეების ღირებულებების და სხვებზე გავლენის ცოდნა
	· თავდაჯერებულოება
· რეალისტური თვითშეფასება 
· საკუთარი თავისკენ მიმართული იუმორის გრძნობა
· კონსტრუქციული კრიტიკის წყურვილი

	თვით-რეგულაცია
	დამანგრეველი, ხელისშემშლელი იმპულსებისა და გუნება-განწყობის გაკონტროლება ან გადამისამართება
	· საიმედოობა
· ინტეგრაცია
· კომფორტულობა გაურკვევლობისა და ცვლილებების პირობებში

	მოტივაცია
	მიღწევით ტკბობა საკუთარი სიამოვნებისთვის
	· მუშაობისა და ახალი გამოწვევებისადმი სწრაფვა
· გაუმჯობესებისკენ მიმართული უშრეტი ენერგია
· ოპტიმიზმი მარცხის შემთხვევაში

	ემპათია
	სხვა ადამიანების ემოციური მდგომარეობის გაგება
	· ტალანტების მოზიდვისა და შენარჩუნების უნარი
· სხვების განვითარების უნარი
· მგრძნობელობა კროსკულტურული განსხვავებებისადმი

	სოციალური უნარი
	სხვებთან ურთიერთობების დამყარება მათი სასურველი მიმართულებით წარმართვის მიზნით
	· ცვლილებების განხორციელების ცოდნა და გამოცდილება
· ექსტენსიური კავშირები
· გუნდების შეკრებისა და გაძღოლის ცოდნა და გამოცდილება



წყარო: (დ.გოლემანი, 1998).

გოლემანის მოდელის შეფასებისთვის ორი ინსტრუმენტი გამოიყენება:
1) ემოციური კომპეტენციების ინვენტარიზაცია (The Emotional Competency Inventory - ECI),  რომელიც 1999 წელს შეიქმნა და უფრო ახალი რედაქცია 2007 წელს გამოვიდა
2) ემოციური და სოციალური კომპეტენციების ინვენტარიზაცია (Emotional and Social Competency Inventory -ESCI). ასევე ხელმისაწვდომია ემოციური და სოციალური კომპეტენციების ინვენტარიზაცია - საუნივერსიტეტო გამოშვება (ESCI-U). 	
ზემოაღნიშნული ინსტრუმენტები შემუშავდა გოლემანის და ბაიაცისის მიერ და უზრუნველყოფს ემოციური და სოციალური კომპეტენციების ქცევით შეფასებას. 
ემოციური ინტელექტის შეფასება, რომელიც 2001 წელს შეიქმნა, წარმოადგენს თვით-შეფასების, ან 360 გრადუსით შეფასების ინსტრუმენტს. 
6. [bookmark: _Toc6464007]ემოციური ინტელექტი - გენეტიკური კომპონენტი, თუ აღზრდის შედეგი
მეცნიერების განხილვის თემას წარმოადგენს ემოციური ინტელექტი  -თანდაყოლილი თვისებაა ის, თუ მისი შეძენა შესაძლებელია ცხოვრებისეული გამოცდილების შედეგად. აქედან გამომდინარე, ასევე საკამათოა ლიდერად დაბადების თუ ჩამოყალიბების საკითხი. გოლემანის წიგნის „რა ქმნის ლიდერს?“ მიხედვით, ზემოაღნიშნული კითხვის პასუხია - ორივე. ადამიანი შეიძლება დაიბადოს ემპათიის გარკვეული დონით, თუმცა წვრთნითა და ცხოვრებისეული გამოცდილებით გახდეს უფრო ემპათიური.
გოლემანი აღნიშნავს, რომ ემოციურ ინტელექტს გააჩნია გენეტიკური კომპონენტი. თუმცა, ფსიქოლოგიური მეცნიერული კვლევები ადასტურებს, რომ აღზრდასაც თავისი წლილი შეაქვს  ემოციური ინტელექტის განვითარებაში. მისი მოსაზრებით, ემოციური ინტელექტი, დიდწილად, თავის ტვინის ლიმბური სისტემის ნეიროტრანსმიტერებში იბადება. ეს სისტემა მართავს გრძნობებსა და იმპულსებს. კვლევები აჩვენებს, რომ ლიმბური სისტემისთვის დასწავლის საუკეთესო საშუალებაა: მოტივაცია, უწყვეტი პრაქტიკა და უკუკავშირი. ხოლო ტვინის ნაწილი - ნეოკორტექსისთვისს, რომელიც პასუხისმგებელია ანალიტიკურ და ტექნიკურ უნარებზე, ასეთი სწავლების სისტემა არაეფექტურია, მისთვის მისაღებია ცნებები და ლოგიკა.  
ამიტომ, ემოციური ინტელექტის გაძლიერების ტრენინგ პროგრამები არ უნდა იყოს დაფუძნებული ნეოკორტექსულ მიდგომაზე. ტრენინგების სამიზნე უნდა იყოს ლიმბური სისტემა და ადამიანს უნდა დაეხმაროს ძველი ქცევების მოშლასა და ახლის ფორმირებაში. ასეთი პროგრამები კი, ტრადიციულიდან განსხვავებით, გაცილებით მეტ დროს და ინდივიდუალურ მიდგომას საჭიროებენ. ქოუჩები პრაქტიკისა და უკუკავშირის მეშვეობით ახდენენ ქცევების ცვლილებას და ემოციური ინტელექტის განვითარებას.
ინდივიდის ემოციური ინტელექტის გაძლიერებისთვის, ასევე მნიშვნელოვანია  მისი გულწრფელი სურვილი, ძალისხმევა და ენთუზიაზმი. ამიტომ, ხანმოკლე სემინარებით და ყველასთვის ერთნაირი მზა რეცეპტების წიგნით შედეგები ვერ იქნება მიღწეული. ემპათიის და სოციალური უნარების სწავლა, რომლებიც ურთიერთობების მართვის უნარებს წარმოადგენს, გაცილებით ძნელია. 
კითხვაზე რა განასხვავებს გამორჩეულ ლიდერს კარგი ლიდერისგან? გოლემაის პასუხი ასეთია: ლიდერობა არ არის ინტელექტის დონე, ან ტექნიკური უნარები, ეს ემოციური ინტელექტია - ხუთი უნარის ერთობლიობა, რომლებიც საუკეთესო ლიდერებს თავის და სხვების მიერ სამუშაოს შესრულების მაქსიმალიზაციის საშუალებას აძლევს. როდესაც კომპანიის ზედა რგოლის მენეჯმენტის ემოციური ინტელექტის შესაძლებლობების ჯამი კრიტიკულ ზღვარს აჭარბებს, მათი დაქვემდებარებული უწყებები დასახულ მიზნებს ყოველწლიურად გადაჭარბებით ასრულებენ. 
თითოეული ადამიანი იბადება ემოციური ინტელექტის გარკვეული უნარებით. მაგრამ მათ შეუძლიათ ამ უნარების გაძიერება მუდმივი ვარჯიშის და კოლეგებისა და ტრენერების მხრიდან მიღებული უკუკავშირის მეშვეობით.
7. [bookmark: _Toc6464008]ემოციური ინტელექტის შეფასება
2008 წელს მაიერის მიერ ჟურნალში - „ყოველწლიური ფსიქოლოგია" გამოქვეყნებულ სტატიაში ჩანს, რომ მაღალი ემოციური ინტელექტი დადებით კორელაციაშია შემდეგ ფაქტორებთან:
a. ბავშვებისთვის სოციალური დამოკიდებულების გაუმჯობესება  - ბავშვებში და მოზარდებში ემოციური ინტელექტი დადებითად კორელირებს კარგ სოციალურ დამოკიდებულებასთან, ხოლო უარყოფით კორელაციაშია სოციალური ნორმებიდან გადახრასთან როგორც სკოლაში, ისე მის გარეთ
b. მოზრდილებისთვის სოციალური დამოკიდებულების გაუმჯობესება - მაღალი ემოციური ინტელექტი მოზრდილებში კორელაციაშია სოცილაური უნარების უკეთ თვითაღქმასთან და მეტად წარმატებულ ინეტერპერსონალურ დამოკიდებულებასთან პრობლემებისა და ინტერპერსონალური აგრესიის დაქვეითების ხარჯზე.
c. პიროვნებები მაღალი ემოციური ინტელექტით, უფრო პოზიტიურად არიან მიღებული სხვა ადამიანებს შორის. ისინი მაღალი ემოციური ინტელექტის მქონე ადამიანებს თვლიან სასიამოვნოდ, სოციალური უნარების და ემპათიურობის გამო.
d. გაუმჯობესებული ოჯახური და ახლო დამოკიდებულება - მაღალი სოციალური ინტელექტი კორელირებს ოჯახურ და ინტიმურ პარტნიორებთან საუკეთესო ურთიერთობასთან მრავალ ასპექტში
e. მაღალი აკადემიური მოსწრება - ემოციური ინტელექტი კორელაციაშია აკადემიურ სფეროში მაღალ მიღწევებთან მასწავლებლების გადმოცემით
f. უკეთესო სოციალური დამოკიდებულება მოლაპარაკებებსა და სამუშაო ადგილეზე - მაღალი ემოციური ინტელექტი განაპირობებს საუკეთესო სოციალურ დინამიკას სამსახურში და წარმოადგენს საუკეთესო თვისებას მოლაპარაკებების წარმოებისას
g. საუკეთესო ფსიქოლოგიური მდგომარეობა - ემოციური ინტელექტი დადებით კორელაციაშია თვითშეფასებასთან და ცხოვრებისეული მოთხოვნების მაღალი დონით დაკმაყოფილებასთან. იგი უარყოფით დამოკიდებულებაშია დაუცველობის განცდასთან და დეპრესიასთან, ცუდი ჯანმრთელობის მდგომარეობასთან  და არაჯანსაღ ცხოვრების წესებთან.
h. მაღაკი თანაგრძნობა - ემოციურად ინტელექტუალური პიროვნებებს უკეთ ესმით საკუთარი თავის და იღებენ გააზრებულ გადაწვეტილებებს ემიციებისა და რაციონალური აზრის კომბინაციის საფუძველზე. მთლიანობაში, ეს ყველაფერი იწვევს ადამიანის თვითრეალიზაციას.
გელემანმა კომპანიების კომპეტეციების მიდელების ანალიზზე დაყრდნობით დაასკვნა, რომ პიროვნული უნარები განაპირობებს მათ გამორჩეულ საქმიანობას ორგანზიაციაში. უნარები შეიძლება სამ კატეგორიად დაიყოს ა) წმინდად ტექნიკური უნარები (ბუღჰალტერია, ბიზნესის დაგეგმვა), ბ) კოგნიტიური უნარები (ანალიტიკური მსჯელობა) და გ) ემოციური ინტელექტის ამსახველი კომპეტენციები (სხვებთან ერთად მუშაობის უნარი და ეფექტურობა ცვლილებების განხორციელებისას).
ლიდერების მახასიათებლების ნუსხის ანალიზისა და კვლევის შედეგად, გელემანმა დაასკვნა, რომ ყველა დონის სამუშაოსთვის ემოციური ინტელექტი ორჯერ უფრო მნიშვნელოვანია, ვიდრე ყველა სხვა ერთად აღებული. უფრო მეტიც, ანალიზმა აჩვენა, რომ ემოციური ინტელექტი უფრო და უფრო მნიშველოვან როლს თამაშობს კომპანიაში ყველაზე მაღალ დონეზე, სადაც ტექნიკურ უნარებში განსხვავებები სრულიად უმნიშვნელოა. ანუ, სხვა სიტყვებით, რაც უფრო მაღალი პოზიცია უჭირავს პიროვნებას, რომელიც წარმატებულ ლიდერად მიიჩნევა, მით უფრო მეტი წვლილი შეაქვს ემოციურ ინტელექტს მისი საქმიანობის ეფექტურობაში. გელემანის აღმოჩენაში, რაც კიდევ უფრო ძნელად დასაჯერებელია არის ის, რომ მაღალი და საშუალო დონის შემსრულებლებს შორის განსხვავებათა 90% ემოციური ინტელექტის ფაქტორებით იყო გამოწვეული და არა კოგნიტიური უნარებით.
სხვადასხვა მეცნიერებმა (მაკლელნადი) განამტკიცეს გელემანის აზრი - ემოციური ინტელექტი მხოლოდ გამორჩეულ ლიდერებს კი არ განასხვავებს ერთმანეთისგან, არამედ მძლავრ შესრულებასაც უკავშირდება (ნახატი 2).  

ნახატი 2. 
ემიციური და სოციალური ინეტელექტი და ლიდერის კომპეტენციები

